DIDACHÊ VAN DIE TWAALF APOSTELS

‘n Lering van die Here deur die twaalf apostels aan die heidene.

1.
Daar is twee weë:  een van die lewe en een van die dood.  
Maar daar is ‘n groot verskil tussen die twee weë.

2.
Die weg van die lewe is dus hierdie:  eerstens moet jy God


liefhê wat jou gemaak het.  Tweedens, jou naaste soos jou-


self.  Alle dinge wat ookal jy begeer dat dit nie met jou ge-


beur nie, moet jy ook aan ‘n ander nie doen nie.

3.
Die lering van hierdie woorde is dit:  prys diè wat julle kwaad


toewens en bid vir julle vyande, vas vir diè wat julle vervolg.


Want watter voordeel is daar as julle diè liefhet wat julle lief-


het?  Doen die heidene nie dieselfde nie?  Maar julle moet diè


liefhê wat julle haat, en julle sal nie ‘n vyand hê nie.

4.
Doen afstand van wêreldse
 en liggaamlike luste.  As iemand 
jou ‘n klap gee op die regter kaak,
 draai vir hom ook die 
ander, en jy sal volmaak wees.  As iemand jou een kilometer 
dwing, loop twee saam met hom.  As iemand jou bokleed 
neem, gee hom ook die onderkleed.  As iemand van jou (iets) 
sou neem wat joune is, moet (dit) nie terugeis nie, want jy 
kan nie.

5.
Gee vir elkeen wat jou vra en moenie terugvra nie, want die


Vader wil dat vir elkeen gegee word van ons eie gawes.  Salig


is hy wat gee volgens die wet, want hy is skuldvry.  Wee hom 


wat ontvang.  Want as iemand wat behoeftig is iets ontvang,


sal hy skuldvry wees;  maar hy wat nie behoeftig is nie, sal 


rekenskap gee waarom hy ontvang het, en waarvoor.  Maar 


terwyl hy in angs is, sal hy ondersoek word wat hy gedoen 


het en hy sal nie daarvandaan uitgaan nie, totdat hy die 
laaste oortjie betaal het nie.

6.
Maar hieroor is ook gesê:  laat jou aalmoes in jou hand sweet,


totdat jy weet vir wie jy gee!

1.
Maar die tweede wet van die onderwysing is:

2.
Jy mag nie moorde pleeg nie;  jy mag nie egbreek nie;  jy 
mag nie ‘n kind verkrag
 nie;  jy mag nie ontug bedryf nie;  jy 
mag nie steel nie;  jy mag nie goël
 nie;  jy mag nie 
toor-
middels gebruik nie;
  jy mag nie aborsie pleeg nie;
  ook nie 
een wat gebore is doodmaak nie;  jy mag nie dit wat aan jou 
naaste behoort, begeer nie.

3.
Jy mag nie meineed pleeg nie;  jy mag nie valse getuienis 
lewer nie;  jy mag nie kwaadspreek nie;  jy mag nie ‘n wrok 
dra nie.

4.
Jy mag nie skynheilig
 en vals
 wees nie, want dubbeltongig-


heid is ‘n strik van die dood.

5.
Laat jou woord nie ‘n leuen wees nie, nie tevergeefs nie, maar


vervul met die daad.

6.
Jy moenie hebsugtig en roofgierig, ook nie geveinsd, ook nie


boosaardig en nie hoogmoedig wees nie.  Moenie ‘n bose plan 


teen jou naaste beraam nie.

7.
Jy mag geen mens haat nie,
 maar sommiges moet jy 
beproef, maar vir ander moet jy bid, andere moet jy liefhê ter 
wille van jou siel.

1.
My kind, vlug van alle boosheid en alles gelyk daaraan.

2.
Moenie driftig word nie, want woede lei tot moord.  (Moet) 
ook nie jaloers (word)
 nie, ook nie twisgierig, ook nie 
hartstogtelik nie.  Want uit al hierdie dinge word moorde 
verwek.

3.
My kind, moenie hartstogtelik word nie, want hartstog lei tot 
prostitusie.
  Moet ook nie skandelik praat nie, ook nie ‘n 
oëdienaar wees nie.  Want uit al hierdie dinge word egbreek 
verwek.

4.
My kind, moenie ‘n wiggelaar word nie, omdat dit lei tot 
afgodediens;  ook nie ‘n besweerder nie, ook nie ‘n 
wiskun-
dige nie, ook nie ‘n towenaar
 nie, moet ook nie dinge wil 
sien nie.  Want uit al hierdie dinge word afgodediens 
verwek.

5.
My kind, moenie ‘n leuenaar word nie, want die leuen lei tot


diefstal.  Ook nie geldsugtig nie, en nie roemsugtig nie.  Want


uit al hierdie dinge word diewery verwek.

6.
My kind, moenie ‘n morkous word nie, omdat dit lei tot laster;


ook nie koppig nie, en ook nie ‘n bedinker van boosheid nie, 


want uit al hierdie dinge word laster verwek.

7.
Maar wees sag omdat die sagmoediges die aarde sal beërwe.

8.
Word lankmoedig en barmhartig en onbedorwe en stil en goed


en vrees die woorde vir altyd wat jy gehoor het.

9.
Moenie jouself verhef en moenie jou siel oormoedig laat wees 


nie.
  Jou siel moenie verbind wees met hoogmoediges nie, 


maar met regverdiges en nederiges moet jy wandel.  Ontvang


die beproewinge
 wat oor jou kom as goeie dinge, omdat jy


weet dat sonder God niks gebeur nie.

1.
My kind, onthou hom dag en nag wat die Woord van God tot


jou spreek, en eer hom soos die Here;  want waar daar van


die Here (se sake/raad)
 gepraat word, daar is die Here.

2.
Soek daagliks die teenwoordigheid
 van die heiliges, sodat jy


rus kan vind in hulle woorde.

3.
Verlang nie verdeeldheid nie, maar versoen
 die strydendes.


Oordeel regverdig.  Moenie ‘n persoon se aansien
 in aan-


merking neem in die vermaning oor oortredinge nie.  Moenie


dubbelhartig wees of iets moet of nie.

4.
Moenie iemand word wat sy hande uitsteek om te ontvang 
nie, maar een wat toemaak
 om te gee.

5.
Wat ookal jy mag hê deur jou hande, gee ‘n losprys vanweë


jou sondes.

6.
Moenie traag gee nie, en ook nie mor terwyl jy gee nie.  Want


jy weet wie is die goeie Terugbetaler van loon.

7.
Moenie die behoeftige afwys nie, deel alle dinge met jou 
broeder, en jy moenie sê dat dit jou eie is nie.  Want as julle 
delers is in die onsterflike, hoeveel te meer in die vergank-
like.

8.
Moenie jou hand oplig van jou seun of van jou dogter nie, 
maar leer van kleins af die vrees vir God.

9.
Moenie jou slaaf of slavin, wat op dieselfde God hoop, in jou 
bitterheid beveel nie, behalwe as hulle definitief God wat oor 
albei is, nie (meer) sal vrees nie.  Want hy kom nie om aan-
sienlikes
 te roep nie, maar na die wat die Gees voorberei 
het.

10.
Maar wees julle (wat) slawe (is), met skaamte en vrees aan 
julle base onderwerp, soos aan die beeltenis van God.

11.
Haat alle geveinsdheid en elke ding wat nie welgevallig is aan 
die Here nie.

12.
Moenie die wette van die Here nalaat nie, maar bewaar wat jy


ontvang het.  Moenie byvoeg nie en ook nie wegneem nie.

13.
Bely in die gemeente jou oortredinge, en moenie jou gebed


gaan doen met ‘n vuil gewete nie.  Hierdie is die weg van die 
lewe.

1.
Die pad van die dood is hierdie:  eerste van alles is dit onge-


luk
 en vol vervloeking:  moord, egbreek, begeertes,


prostitusie, diefstal, afgodediens, goëlery, towery, rowery,


valse getuienis, geveinsdheid, dubbelhartigheid, bedrog, 
hoogmoed, kwaad, selfingenomenheid, hebsug, skandelike


taalgebruik, jaloersheid, oormoed, hoogmoeg, grootpratery.

2.
Vervolgers van goeie, haters van waarheid, liefhebbers van 


leuens, onkundig van die loon van geregtigheid, nie geheg 


aan die goeie, en nie oordeel in regverdigheid, wakers nie


oor die goeie nie, maar oor die bose.  Van wie sagtheid en 


lydsaamheid ver is, liefhebbers van ydelheid, navolgers van


vergoeding, nie barmhartig oor die armes, wat niks doen
 



vir die afgematte, sonder kennis van hulle Skepper, moorde-


naars van kinders, verderwers van God se skepping,
 af-
wysers van die behoeftige, pleitbesorgers van die rykes, wet-


telose regters van die armes, algeheel sondig.  Mag julle


beskerm word, kinders, van al hierdie dinge.

1.
Kyk dat iemand jou nie laat dwaal van hierdie weg van die


lering nie, omdat hy jou leer sonder God.  Want as jy in


staat is om die hele juk van die Here te dra, sou jy volmaak


wees.  Maar as jy nie in staat is nie, wat jy in staat sou wees,


doen dit.

2.
Maar aangaande voedsel, dra wat jy kan, maar bly heeltemal


weg van afgodsoffers, want dit is diens  aan dooie gode.

1.
Maar aangaande die doop, doop sò:  terwyl al hierdie dinge


vooraf gesê is, doop in die Naam van die Vader en die Seun


en die Heilige Gees met lewende water.

2.
Maar as jy nie lewende water het nie, doop met ander water;


maar as jy nie met koue (water) kan nie, (dan) met warm


water.

3.
Maar as jy albei nie het, giet drie keer water op die hoof in 


die Naam van die Vader en die Seun en die Heilige Gees.

4.
Maar voor die doop, laat die doper en hy wat gedoop word, 
vas, ook sekere andere wat kan.  Maar beveel jy die dopeling


om een of twee dae voor die tyd te vas.

1.
Maar laat julle vaste nie wees saam met die geveinsdes nie.


Want hulle vas op die tweede dag van die Sabbat af en op die


vyfde.  Maar vas julle op vierde dag en op voorbereiding.

2.
Moenie bid soos die geveinsdes nie, maar soos die Here in sy


evangelie beveel het, bid so:


Ons Vader wat in die hemel is


Laat U Naam geheilig word


Laat U koninkryk kom


Laat U wil geskied soos in die hemel, 


so ook op die aarde


Gee ons vandag ons daaglikse brood


En vergeef ons ons skulde, soos ons ook ons skuldenaars 
vergewe,


En lei ons nie in versoeking nie,


Maar verlos ons van die bose,


Omdat die krag en die heerlikheid tot in ewigheid aan U 
behoort.

3.
Bid julle so driemaal op ‘n dag.

1.
Maar aangaande die Nagmaal, so moet julle Nagmaal vier:

2.
Eerste aangaande die beker:  “Ons dank U, ons Vader, vir


die heilige wynstok van Dawid, U kind, wat U bekend gemaak


het aan ons deur Jesus U Seun.  Aan U die heerlikheid tot in


ewigheid”.

3.
Aangaande die gebreekte brood
:  “Ons dank U, ons Vader, 
vir die lewe en kennis, wat U aan ons bekend gemaak het 
deur Jesus U Seun.  Aan U die heerlikheid tot in ewigheid”.

4.
“Soos wat hierdie gebreekte brood verstrooi is op die berge,


en toe dit saamgevoeg is, een geword het.  Laat U gemeente 
so byeen gebring word van die eindes van die aarde af na U 
koninkryk toe.  Omdat die heerlikheid en die mag aan U 
behoort tot in ewigheid deur Jesus Christus”.

5.
Maar laat niemand eet of drink van julle Nagmaal, behalwe 
diè wat gedoop is in die Naam van die Here.  Want met 
betrekking tot hierdie het die Here ook gesê:  “Moenie die 
heilige vir die honde gee nie”.

1.
Maar nadat julle versadig is, dank sò:

2.
“Ons dank U, heilige Vader, vir U heilige Naam, wat sy ver-


blyf gemaak
 het in ons harte, en vir die kennis en geloof en 
onsterflikheid, wat U aan ons bekend gemaak het deur Jesus 
U Seun.  Aan U die heerlikheid tot in ewigheid”.

3.
“U almagtige Meester, het alle dinge geskape ter wille van U


Naam.  Voedsel sowel as drank het U gegee aan die mense 
tot genot, sodat hulle U mag dank.  Maar U het ons geseën 
met geestelike voedsel en drank in ewige lewe deur U Seun”.

4.
“Bo alles dank ons U, omdat U magtig is:  aan U die heerlik-
heid tot in ewigheid”.

5.
Onthou, Here, U kerk, om haar te verlos van alle boosheid en


haar te vervolmaak in U liefde, en vergader haar van die vier


windstreke
 af, die geheiligde, in U koninkryk wat U vir haar


voorberei het.  Omdat die mag en die heerlikheid tot in ewig-


heid aan U behoort”.

6.
“Laat genade kom en laat hierdie wêreld verbygaan.  Hosanna


aan die God van Dawid!  As iemand heilig is laat hy kom;  as 


iemand nie is nie, laat hy hom bekeer.  Maranatha, Amen”.

7.
Maar gun die profete om te dank soos hulle wil.

1.
Wie dus ookal kom en julle al hierdie bogenoemde dinge sou 


leer, ontvang hom.

2.
Maar as die leermeester self verdraai is en ‘n ander leer tot 
verlossing leer, moenie na hom luister nie.  Maar as dit is tot 
byvoeging van geregtigheid en kennis van die Here ontvang 
hom soos die Here.

3.
Maar aangaande die apostels en profete, handel so volgens 
die dogma van die evangelie.

4.
Maar laat elke apostel wat na julle toe kom, ontvang word 
soos die Here.

5.
Maar hy vertoef nie indien nie vir een dag nie.  Maar as dit 
nodig is, ook die volgende dag.
  Maar as hy drie dae sou 
vertoef, is hy ‘n valse profeet.

6.
Maar wanneer die apostel kom, laat hy niks anders as brood 
ontvang nie, totdat hy oornag.  Maar as hy geld vra, is hy ‘n 
valse profeet.

7.
En moenie elke profeet wat in die Gees praat, beproef en 
ondersoek nie.  Want elke sonde sal vergewe word, maar 
hierdie sonde sal nie vergewe word nie.

8.
Maar nie elkeen wat in die Gees spreek is ‘n profeet nie, 
behalwe as hy die geaardheid van die Here het.  Dus:  aan sy 
aard sal julle die valse profeet en die ware profeet ken.

9.
En elke profeet wat in die Gees ‘n ete
 beveel, eet nie 
daarvan nie, tensy hy ‘n valse profeet is.

10.
Maar elke profeet wat die waarheid leer, as hy die dinge wat 
hy leer nie doen nie, is hy ‘n valse profeet.

11.
Maar elke profeet wat ondersoek is, is eg, as hy handel tot 
aardse misterie van die gemeente;  as hy nie leer om die 
dinge te doen wat hy self doen nie – hy moenie deur julle 
geoordeel word nie, want hy het sy oordeel met God.  Want 
net so het ook die ou profete gedoen.

12.
Maar wie ookal in die gees sou sê:  “Gee vir my geld of iets 
anders”, moenie na hom luister nie.  Maar sou hy sê om te 
gee ten behoewe van ander wat behoeftig is, laat niemand 
hom oordeel nie.

1.
Maar ontvang elkeen wat kom in die Naam van die Here.  
Maar wanneer julle ondersoek ingestel het, sal julle hom ken, 
want julle het begrip van regs en links.

2.
As hy wat kom ‘n reisiger is, help hom soveel as wat julle 
kan.  Maar hy bly nie meer as twee of drie dae as dit nood-
saaklik is.

3.
Maar as hy by julle bly,
 en ‘n ambagsman is, laat hom werk 
en laat hom eet.

4.
Maar as hy nie ‘n ambag het nie, sorg vir hom volgens julle 
gewete, sodat ‘n Christen nie ledig onder julle lewe nie.

5.
Maar as hy nie so wil maak nie, teer hy op Christus.
  Bly 
weg van sulke mense.

1.
Maar elke ware profeet wat hom onder julle wil vestig, is sy 
voedsel waardig.

2.
Net so is ‘n ware leermeester ook self waardig, soos ‘n 
arbeider sy voedsel.

3.
Gee dus elke eersteling van die opbrengs
 van die parskuip 
en dorsvloer, van beeste sowel as skape as eerstelinge aan 
die profete want hulle is julle hoëpriesters.

4.
Maar as julle nie ‘n profeet het nie, gee dit aan die armes.

5.
As jy brood gebak het, neem die eersteling en gee volgens die 
wet.

6.
Net so as jy ‘n kruik wyn of olyfolie oopmaak, neem die 
eersteling en gee dit aan die profete.

7.
Van geld sowel as van klere en van al jou besittings, neem die 
eersteling, soos dit vir jou goed lyk, en gee volgens die wet.

1.
Maar vergader op die dag van die Here
 breek brood en vier 
Nagmaal, nadat julle vooraf julle oortredinge bely het, sodat 
julle offer rein kan wees.

2.
Elkeen wat rusie het met sy makker moenie met julle saam-
kom nie, totdat hulle versoen is, sodat julle offer nie daarmee 
vermeng word nie.

3.
Want hierdie is dit wat gesê is deur die Here:  “Offer op elke 
plek en tyd vir my ‘n rein offer, omdat Ek die groot Koning is”, 
sê die Here, “en My Naam is wonderlik
 onder die heidene”.

1.
Verkies dus vir julleself opsieners en diakens wat waardig is 
aan die Here.  Sagte manne en nie geldsugtig nie en eerlik en 
beproefd, want ook hulle dien julle met die diens van die 
profete en leermeesters.

2.
Moet dus nie neersien op hulle nie, want hulle is julle eerbares 
saam met die profete en leermeesters.

3.
Maar beskuldig mekaar nie in woede nie, maar in vrede, soos 
julle dit het in die Evangelie.  En laat niemand praat met 
elkeen wat sy doel mis met sy naaste nie, en laat hy ook nie 
onder julle gehoor word nie, totdat hy hom bekeer.

4.
Maar doen julle gebede en aalmoese en al julle dade so soos 
julle dit kry in die Evangelie van ons Here.

16

1.
Waak oor julle lewe.  Laat julle lampe nie geblus word nie en 
julle heupe nie ontgord word nie, maar word gereed.  Want 
julle ken nie die uur waarin ons Here kom nie.

2.
Maar vergader dikwels en soek die dinge wat behoort by julle 
siele.  Want die hele tyd van julle geloof gaan julle nie baat as 
julle nie in die laaste tyd volmaak gemaak word nie.

3.
Want in die laaste dae sal valse profete en verwoesters ver-
menigvuldig word, en die skape sal in wolwe verander word, 
en die liefde sal in haat verander word.

4.
Want terwyl wetteloosheid vermeerder, sal hulle mekaar haat 
en vervolg en oorlewer, en dan sal die verleier van die wêreld 
verskyn as die Seun van God en hy sal tekens en wonders 
doen, en die aarde sal oorgegee word in sy hande.  En hy sal 
goddelose dinge doen, wat nooit gebeur het van ewigheid af.

5.
Dan sal die skepping van mense kom tot die vurige oordeel en 
baie sal tot skande gemaak word en vernietig word.  Maar die 
wat volhard in hulle geloof, sal gered word deur sy vervloek-
ing.

6.
En dan sal die tekens van die waarheid verskyn.  Eers sal die 
teken in die hemel versprei, daarna die teken van ‘n geluid 
van ‘n trompet, en derdens die opstanding van die dode.

7.
Maar nie almal nie, maar soos gesê is:  Die Here sal kom en al 
die heiliges met Hom.

8.
Dan sal die wêreld die Here sien kom op die wolke van die 
hemel.

� σαρκιων – vleeslike.  Hier is die bedoeling egter “wêreldse”, omdat die element van vleeslikheid in die daaropvolgende σωματικων vervat is.


� σιαγων – kaak, kinnebak


� παιδοφθορησεις 


� μαγευσεις 


� φαρμακευσεις 


� Letterlik:  jy mag nie ‘n kind in verwagting doodmaak nie


�Dubbeld gesind.


� Dubbeld van tong


� Letterlik:  jy mag nie elke mens haat nie


� μη γινου word weer veronderstel, omdat dit elipties oorgedra word van die begin van die vers af


� πορνειαν – prostitusie;  ontug


� περι καθαιρω – rondom reinig


� Letterlik:  jy sal nie oormoed aan jou siel gee nie


� ενεργηματα – handelinge, dade


� κυριοτης


� τα προσωπα των αγιων


� ειρηνευσεις 


� προσωπον


� ποτερον εσται η ου


� συσπαω – saamtrek, aanmekaar werk


� θνητοις 


� κατα προσωπον


� πονηρος – ongeluk, lyding, skade, moeite


� αρπαγαι – rowery, hegsug


� πονεω - hard werk, swoeg


             - afmat, bedwing


� πλασματος - pottebakkerswerk


� νηστευσαι – προ μιας η δυο


� σου εστιν ...


� κλασματος 


� κατασκηναω – sy kamp opslaan


� Letterlik:  vier winde


� την αλλην


� οριζων τραπεζαν – letterlik:  ‘n tafel begrens


� Letterlik staan daar “regs en links”.  Die bedoeling is dat die Christene kan onderskei tussen reg en verkeerd.


� καθημαι - sit


� Letterlik:  is hy ‘n reisiger op Christus


� γεννηματων - verwektes


� κυριακην κυριου – letterlik:  “Die dag van Here van die Here”


� Verbasend

